
Shivastuti by Rati

రతికృతా శివస్తుతిః

నమః శివాయాస్తు నిరామయాయ నమో శివాయాస్తు మనోమయాయ ।
నమః శివాయాస్తు సురార్చితాయ తుభ్యం సదా భక్తకృపాపరాయ ॥౨౬౦॥ ౧॥
నమో భవాయాస్తు భవోద్భవాయ నమోఽస్తు తే ధ్వస్తమనోభవాయ ।
నమోఽస్తు తే గూఢమహావ్రతాయ  నమోఽస్తు మాయాగహనాశ్రయాయ  ॥ ౧॥
నమోఽస్తు శర్వాయ నమః శివాయ నమోఽస్తు సిద్ధాయ  పురాతనాయ ।
నమోఽస్తు కాలాయ నమః కలాయ నమోఽస్తు తే జ్ఞానవరప్రదాయ   ॥౨॥
నమోఽస్తు తే కాలకలాతిగాయ నమో నిసర్గామలభూషణాయ  ।
నమోఽస్త్వమేయాన్ధకమర్దకాయ   నమః శరణ్యాయ నమోఽగుణాయ ॥ ౩॥
నమోఽస్తు తే భీమగణానుగాయ నమోఽస్తు నానాభువనాదికర్త్రే ।
నమోఽస్తు నానాజగతాం విధాత్రే నమోఽస్తు తే చిత్రఫలప్రయోక్త్రే   ॥ ౪॥
సర్వావసానే హ్యవినాశనేత్రే నమోఽస్తు చిత్రాధ్వరభాగభోక్త్రే  । సవినాశనేత్రే
నమోఽస్తు భక్తాభిమతప్రదాత్రే  నమః సదా తే భవసఙ్గహర్త్రే  ॥ ౫॥
అనన్తరూపాయ సదైవ  తుభ్యమసహ్యకోపాయ నమోఽస్తు తుభ్యమ్ ।
శశాఙ్కచిహ్నాయ సదైవ  తుభ్యమమేయమానాయ నమః స్తుతాయ ॥౬॥
వృషేన్ద్రయానాయ  పురాన్తకాయ నమః ప్రసిద్ధాయ   మహౌషధాయ ।
నమోఽస్తు భక్త్యాఽభిమతప్రదాయ  నమోఽస్తు సర్వార్త్తిహరాయ తుభ్యమ్ ॥ ౭॥
చరాచరాచారవిచారవర్యమాచార్యముత్ప్రేక్షితభూతసర్గమ్  ।
త్వామిన్దుమౌలిం  శరణం ప్రపన్నా  ప్రియాప్రమేయం   మహతాం మహేశమ్ ॥౮॥
ప్రయచ్ఛ  మే కామయశఃసమృద్ధిం ,పునః ప్రభో  జీవతు కామదేవః ॥
ప్రియం  వినా త్వాం ప్రియజీవితేషు  త్వత్తోఽపరః కో భువనేష్విహాస్తి ॥౯॥
ప్రభుః  ప్రియాయాః  ప్రసవః  ప్రియాణాం  ప్రణీతపర్యాయపరాపరార్థః   ।
త్వమేవమేకో భువనస్య నాథో దయాలురున్మీలితభక్తభీతిః ॥౨౭౦॥ ౧౧॥
ఇతి మత్స్యపురాణాన్తర్గతా  రతికృతా శివస్తుతిః సమాప్తా ।

